Vedtekter for Klones venelag
§ 1 Namn på foreninga 
Namnet på foreninga er Klones Venelag
§ 2 Formål 
Foreninga har til formål 
· å leggje grunnlaget for etablering av eit ideelt selskap som kan kjøpe Klones AS 
· å vera ein medspelar for Klones AS i utviklinga av Klones som kurs- og kompetansesenter for fjellandbruk, matfag og grønt reiseliv 
§ 3 Organisasjonsform 
Foreninga er ein frittståande juridisk person med medlemar, og er sjølveigande. At den er sjølveigande betyr at ingen, korkje medlemar eller andre, har krav på formue eller eigendelar som høyrer foreninga til, eller er ansvarleg for gjeld eller andre plikter. Det skal ikkje delast ut utbytte til aksjonærar.
§ 4 Medlemar
Alle som vil kan bli medlem i foreninga ved å betale for livsvarig medlemskap. Årsmøtet fastset kor stor kontingenten skal vera.
§ 5 Rettar og plikter knytt til medlemskapet 
Alle medlemar har rett til å delta på årsmøte, har stemmerett og er valbare til tillitsverv i foreninga. Medlemane pliktar å retta seg etter vedtak som er fatta av årsmøtet. 
§ 6 Årsmøte 
Årsmøtet, som skal haldast kvart år, er foreninga sitt øvste organ. Årsmøtet er vedtaksført med så mange medlemar som møter, og alle medlemar har ei stemme. Møteleiar skal veljast av årsmøtet. Med mindre anna er bestemt, så må eit vedtak ha alminneleg fleirtal blant dei som har stemt for å vera gyldig. Likt stemmetal skal avgjerast ved loddtrekning. Styret skal kalla inntil årsmøte minst ein månad i førevegen. Forslag som skal handsamast på årsmøtet skal vera sendt til styret seinast 14 dagar før årsmøtet. Fullstendig saksliste må vera tilgjengeleg for medlemane seinast ei veke før årsmøtet. Årsmøtet kan ikkje handsame forslag som ikkje er oppført på saklista, med mindre 3/4 av de frammøtte krev det.
§ 7 Årsmøtet sine oppgåver
Årsmøtet skal 
· handsama årsmelding
· handsama revidert rekneskap
· handsama innkomne forslag
· fastsette kontingent 
· vedta budsjett og arbeidsplan
· velge leiar, nestleiar, styremedlemar, varamedlemar og revisor
§ 8 Ekstraordinære årsmøte 
Ekstraordinære årsmøte skal haldast når styret bestemmer det. Innkalling skjer på same måte som for ordinære årsmøte. Ekstraordinært årsmøte kan berre handsame og gjera vedtak i dei sakene som er kunngjort i innkallinga.
§ 9 Styret 
Foreninga har et styre på 3-5 medlemar med 1-2 styremedlemar. Styret er øvste organ mellom årsmøta. Styret skal halde møte når styreleiar eller eit fleirtal av styremedlemane forlanger det. Styret skal 
· gjennomføre det som er bestemt i årsmøtet
· setja ned utval som skal gjennomføre definerte oppgåver
· administrere og føre kontroll med økonomien i foreninga
· representere foreninga
§ 10 Signaturrett
Styreleiar og nestleiar i fellesskap og kvar for seg har signaturrett.
§ 11 Vedtektsendring 
Endringar av desse vedtektene kan berre skje på ordinært eller ekstraordinært årsmøte etter å ha vore oppført på sakslista, og det krevst 2/3 fleirtal av de avgitte stemmer. 
§ 12 Oppløysing 
Oppløysning av foreninga kan berre handsamast på årsmøte, og krev 2/3 fleirtal. Formuen i foreninga skal etter oppløysning primært tilfalla det formål foreninga arbeider for å fremja. Alternativt kan årsmøtet bestemme at nettoformuen skal bli gjeven til ein ideell organisasjon knytt til landbruk, mat eller reiseliv i Nord-Gudbrandsdalen. Medlemmene har ikkje krav på midlane i foreninga. 
